ՏԵՂԵԿԱՆՔ
                   «Հայաստանի Հանրապետության կառավարության 2010 թվականի սեպտեմբերի 9-ի N1251-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարության 08.05.2014թ. թիվ 4/6.2-4/6950-14  գրություն
	Ս.թ. ապրիլի 28-ի Ձեր թիվ 01/16/2166-14 գրությամբ ներկայաց​ված` ՀՀ փաս​տա​բան​ների պալատի անդամ Արամ Կարապետյանի ս.թ. ապրիլի 14-ի թիվ 035 գրության վերա​բեր​յալ հայտնում ենք հետևյալը.

«Գույքահարկի մասին» ՀՀ օրենքի.

1)  8-րդ հոդվածի 2-րդ մասի 2-րդ կետի (մինչև 23.12.2013թ. գործող խմբագրու​թյամբ) համաձայն, ֆիզիկական անձանց պատկանող հարկվող օբյեկտը կամ դրա մի մասն օտա​րելու դեպքում նոր սեփականատիրոջն են անցնում օտարման օրվա դրու​թյամբ տվյալ հարկվող օբյեկտի համար չմարված հարկային պարտավորությունները, իսկ օտարման օրվա դրությամբ գույքահարկի գծով այդ օրվան հաջորդող ժամանա​կա​շրջանի համար վճա​րումների առկայության դեպքում նոր սեփականատիրոջ համար տվյալ հարկվող օբյեկտի գծով գույքահարկի պարտավորությունն առաջանում է (նախկին սեփակա​նատիրոջ համար դադարում է) այդ ժամանակաշրջանին հաջորդող ամսվա 1-ից,
2) 13-րդ հոդվածի 4-րդ մասի (մինչև 23.12.2013թ. գործող խմբագրությամբ) համա​ձայն, ֆիզիկական անձինք տարեկան տեխնիկական զննության ենթակա փոխադրամիջոց​ների համար գույքահարկի գծով հարկային պարտավորություններն ամբողջությամբ կատա​րում են մինչև փոխադրամիջոցների` տվյալ տարվա տեխնիկական զննության ներկայաց​նելը, իսկ փոխադրամիջոցների գծով հարկային պարտավորություններ չունենալու վերա​բեր​յալ տեխնիկական զննություն իրականացնող մարմիններ ներկայացվող տեղեկանքը գույքա​հարկ վճարողին տրամադրում է հաշվառող մարմինը:
«Գույքահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» 12.11.2013թ. ՀՕ-113-Ն օրենքով կատարված փոփո​խություններին համապատասխան` օրենքի 8-րդ հոդվածի 2-րդ մասում բացառություն է կատարվել փոխադրամիջոցների համար: 23.12.2013թ.-ից սկսած` ֆիզիկական անձանց պատկանող փոխադրամիջոցն օտարելու դեպքում օտարման օրվա դրությամբ տվյալ հարկվող օբյեկտի համար չմարված հարկային պարտավորությունները նոր սեփա​կա​նատիրոջը չեն անցնում: 
Միաժամանակ, փոխադրամիջոցի օտարման օրվա դրությամբ տվյալ հարկվող օբյեկտի գույքահարկի գծով այդ օրվան հաջորդող ժամանակաշրջանի համար վճարումների առկայության դեպքում նոր սեփականատիրոջ համար տվյալ հարկվող օբյեկտի գծով գույքահարկի պարտավորությունն առաջանում է օրենքով սահմանված ընդհանուր կարգով` հարկվող օբյեկտի նկատմամբ սեփականության իրավունքի ծագման ամսվան հաջորդող ամսվա 1-ից: Ընդ որում, փոխադրամիջոցի օտարման օրվան հաջորդող ժամանակաշրջանի համար վճարումների առկայության դեպքում հաշվառող մարմնի կողմից այդ գումարները հաշվանցվում են հարկ վճարողի գույքահարկի գծով այլ հարկվող օբյեկտների պարտա​վորությունների հաշվին, իսկ դրանց բացակայության դեպքում ֆիզիկական անձի դիմումի հիման վրա վերադարձվում են ոչ ուշ, քան դիմումը ստանալուց հետո՝ 30 օրվա ընթացքում։
«Գույքահարկի մասին» ՀՀ օրենքի 8-րդ հոդվածի` մինչև 23.12.2013թ գործող խմբա​գրությանը համապատասխան, փոխադրամիջոցի օտարման օրվա դրությամբ ֆիզիկական անձի փոխադրամիջոցի գծով գույքահարկի չկատարած պարտավորությունները նոր սեփա​կանատիրոջն էին անցնում` անկախ գույքի էլեկտրոնային աճուրդով օտարվելու հան​գա​ման​քից: Օրենքի փոփոխություններից հետո, սակայն, ֆիզիկական անձանց պատկանող փոխադ​րամիջոցն օտարելու դեպքում օտարման օրվա դրությամբ տվյալ հարկվող օբյեկտի համար չմարված հարկային պարտավորությունները պետք է կատարվեն օտարողի կողմից: 

Գրությամբ ներկայացված դեպքում անհրաժեշտ է հաշվի առնել «Սնանկության մասին» ՀՀ օրենքի 39-րդ հոդվածով սահմանված` պարտատերերի պահանջների բավա​րարման սառեցման (մորատորիումի) ժամանակ (մասնավորապես` պարտապանին սնանկ ճանաչելու մասին վճիռն օրինական ուժի մեջ մտնելու պահից) դրամական պարտավորու​թյունների և պարտադիր վճարումների կասեցման առանձնահատկությունները: Oրենքի 80-րդ հոդվածի համաձայն` պարտապանի գույքի վաճառքից (օտարումից) ստացված (փոխ​հա​տուցված) միջոցները բաշխվում են նույն օրենքի 82-րդ հոդվածով սահմանված հերթա​կա​նությամբ` կառավարչի կողմից հաստատված և պարտատերերի կողմից ընդունված (չառարկված) միջանկյալ բաշխման ծրագրին համապատասխան: Ընդ որում, համայնքների բյուջեների նկատմամբ առաջացած` հարկային, պարտադիր այլ վճարների, վարչարարու​թյունից ծագած տուգանքների գծով պարտավորությունների բավարարման հերթը սահման​ված է օրենքի 82-րդ հոդվածի 1-ին մասի «է» կետով: 
«Գույքահարկի մասին» ՀՀ օրենքի 13-րդ հոդվածի 4-րդ մասի (23.12.2013թ.-ից գոր​ծող խմբագրությամբ) համաձայն` ֆիզիկական անձինք տարեկան տեխնի​կա​կան զննության ենթակա փոխադրամիջոցների համար գույքահարկի գծով հարկային պար​տավորություն​ներն ամբողջությամբ կատարում են մինչև փոխադրամիջոցները տվյալ տարվա տեխնիկա​կան զննության ներկայացնելը, իսկ փոխադրամիջոցի օտարման դեպ​քում՝ մինչև փոխադ​րամիջոցի օտարման պայմանագրից ծագող սեփականության իրա​վունքը գրանցելը։ Հաշ​վառող մարմնի կողմից փոխադրամիջոցների գծով հարկային պար​տավորություններ չունե​նալու վերաբերյալ տեղեկատվության տրամադրման կարգը սահ​մա​նում է ՀՀ կառավարու​թյունը։
Հաշվի առնելով վերոնշյալը` գտնում ենք, որ գրությամբ նշված դեպքում փոխադրա​միջոցների գծով հարկային պարտավորություններ չունենալու վերաբերյալ տեղեկանքի տրամադրման հնարավորությունը խնդրա​հա​րույց է` նկատի ունենալով «Սնանկության մասին» ՀՀ օրենքի 39-րդ, 80-րդ և 82-րդ հոդվածների դրույթները: 
Միաժամանակ, այս առումով կարևորում ենք ՀՀ արդարադատության նախա​րարու​թյան դիրքորոշումը, որը, սակայն, հայտնել է, որ «Իրավական ակտերի մասին» ՀՀ օրենքի 87-րդ հոդվածի 2-րդ մասի «ա» կետի համաձայն, իրավական ակտերի պաշտոնական պարզաբանումներ կարող են տալ` ՀՀ կառավարության լիազորած իրավական ակտը կիրա​ռող գործադիր իշխանության մարմինը` ընդ որում, մեկ բնագավառի վերաբերյալ պարզա​բանումներ տալու իրավունք ունի միայն մեկ մարմին: 
Հայտնում ենք նաև, որ դեռևս ՀՀ կառավարության կողմից ընդունված չէ հաշ​վա​ռող մարմնի կողմից փոխադրամիջոցների գծով հարկային պարտավորություններ չունե​նալու վերաբերյալ տեղեկատվության տրամադրման կարգը, ուստի կարծում ենք, որ խնդրո առարկա հարցը կարող է կարգավորվել այդ որոշմամբ:
ՀՀ ֆինանսների նախարարի առաջին տեղակալ՝               Պավել Սաֆարյան

	Առաջարկություններն ընդունվել են:
	ՀՀ կառավարության որոշման նախագիծը մշակվել է:

	ՀՀ ֆինանսների նախարարության 21.05.2014թ. թիվ 4/6.2-4/7641-14  գրություն
	Ս.թ. մայիսի 19-ի Ձեր թիվ 01/16/2548-14 գրությամբ ներկայացված՝ «ՀՀ կառա​վա​րու​թյան 2010 թվականի սեպտեմբերի 9-ի թիվ 1251-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտո​ղու​թյուն​ներ և առաջարկություններ չունենք: 
ՀՀ ֆինանսների նախարարի առաջին տեղակալ՝               Պավել Սաֆարյան

	Դիտողություններ և առաջարկություններ չեն եղել:
	Փոփոխություններ չեն կատարվել:

	ՀՀ Երևանի քաղաքապետարանի 23.05.2014թ. թիվ 01/7-30135հ գրություն
	[image: image1.emf]
	Առաջարկությունն ընդունվել է:
	Համապատասխան փոփոխություն կատարվել է:

	ՀՀ արդարադատության նախարարության 18.06.2014թ. թիվ 02/4149-14  գրություն
	Կից ներկայացնում ենք «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

ՀՀ արդարադատության նախարարի առաջին տեղակալ`           Գ. Մուրադյան
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
  
  1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:



      2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
      3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են: 


      5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

  6. Օրենսդրական տեխնիկայի կանոնները մասամբ պահպանված չեն: Այսպես՝

1) նախագծի վերնագրում «լրացումներ» բառն անհրաժեշտ է փոխարինել «փոփոխություններ» բառով, քանի որ նախագծով նախատեսված է միայն փոփոխությունների իրականացում:

Նույն դիտողությունը վերաբերում է նաև որոշման 1-ին կետին:  

2) Նախագծի նախաբանում անհրաժեշտ է հղում կատարել միայն «Իրավական ակտերի մասին» ՀՀ օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
3) Նախագծի 1-ին կետի 1-ին և 2-րդ ենթակետերում «բովանդակությամբ» բառն անհրաժեշտ է փոխարինել «խմբագրությամբ» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջները: 
7. Նախագիծն անհրաժեշտ է համապատասխանեցնել սույն եզրակացության 6-րդ կետին:
             Իրավական ակտերի փորձաքննության գործակալության պետ`      Կ. Խտրյան 
	Դիտողություններն  ու առաջարկություններն  ընդունվել են:
	Համապատասխան փոփոխությունները կատարվել են:

	ՀՀ ԿԱ ոստիկանության 09.07.2014թ. թիվ 24/1487  գրություն
	     ՀՀ ոստիկանությունում քննարկվել է «Հայաստանի Հանրապետության կառավարության 2010 թվականի սեպտեմբերի 9-ի թիվ 1251-Ն որոշման մեջ լրացումներ կատարելու մասին» ՀՀ կառավարության որոշման նախագիծը:

     Առաջարկվում է նախագծով կարգավորել նաև դատարանի որոշմամբ տրանսպորտային միջոցի սեփականության իրավունքի ճանաչման, բանկերի (վարկային կազմակերպությունների, գրավատների) կողմից արտադատական եղանակով բռնագրավված, դեսպանատներին պատականող, ՀՀ ԿԱ պետական գույքի կառավարման վարչության և բորսաների կողմից օտարվող, ՀՀ կառավարության 2000 թվականի սեպտեմբերի 1-ի թիվ 536 որոշմամբ նախատեսված, ինչպես նաև նույն ամսվա ընթացքում գրանցված և օտարվող տրանսպորտային միջոցների գրանցման դեպքերում գույքահարկի գծով պարտականությունների կատարման տեղեկանքների կամ դրանց փոխարեն այլ փաստաթղթեր ներկայացնելու հարցը:
        Այլ առաջարկություններ չկան:

       ԳԵՆԵՐԱԼ-ԼԵՅՏԵՆԱՆՏ                                                      Վ. ԳԱՍՊԱՐՅԱՆ                                                                                    

	Դիտողություններն  ու առաջարկություններն  ընդունվել են:
	Համապատասխան փոփոխությունները կատարվել են:

	ՀՀ կառավարության 21.08.2014թ. թիվ 02/16.2/13795-14 գրություն 
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ-ՆԱԽԱՐԱՐ
Երևան, Կառավարական տուն 1
 
ՀՀ փոխվարչապետ, ՀՀ տարածքային կառավարման նախարար պարոն
  Արմեն Գևորգյանին
---------------------------------------------------------------------------------------

ՀՀ վարչապետի հանձնարարությամբ` խնդրում եմ քննության առնել ՀՀ կառավարության աշխատակազմի իրավաբանական վարչության եզրակացությանը:
                                                                                            Դավիթ Հարությունյան     
Ե Զ Ր Ա Կ Ա Ց ՈՒ Թ Յ ՈՒ Ն
<<Հայաստանի Հանրապետության կառավարության 2010 թվականի սեպտեմբերի 9-ի                    N 1251-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի (այսուհետ` Նախագիծ) վերաբերյալ
   Նախագծի վերաբերյալ հայտնում ենք.

1.  Նախագծի 1-ին կետի 1-ին և 2-րդ ենթակետերը, բացառության այն դեպքերի, երբ տրանսպորտային միջոցի նկատմամբ սեփականության իրավունքը գրանցված է իրավաբանական անձի անվանումով կամ այն պատկանում է պետությանը, չեն համապատասխանում <<Գույքահարկի մասին>> ՀՀ օրենքի 13-րդ հոդվածի 4-րդ մասի 1-ին պարբերության պահանջներին, ըստ որի՝ ֆիզիկական անձինք տարեկան տեխնիկական զննության ենթակա փոխադրամիջոցների համար գույքահարկի գծով հարկային պարտավորություններն ամբողջությամբ կատարում են մինչև փոխադրամիջոցները տվյալ տարվա տեխնիկական զննության ներկայացնելը, իսկ փոխադրամիջոցի օտարման դեպքում՝ մինչև փոխադրամիջոցի օտարման պայմանագրից ծագող սեփականության իրավունքը գրանցելը։ Միաժամանակ հարկ ենք համարում նշել, որ համաձայն <<Ճանապարհային երթևեկության անվտանգության ապահովման մասին>> ՀՀ օրենքի  13-րդ հոդվածի 5-րդ մասի՝ տրանսպորտային միջոցի հետ կատարվող գործարքներից ծագող սեփականության, գրավի կամ լիզինգի պայմանագրով վարձակալության իրավունքի գրանցման պահանջը չպահպանելը հանգեցնում է դրա անվավերության (նման գործարքն առ ոչինչ է)…:
2. Նախագծում առկա են նաև օրենսդրական տեխնիկայի հետ կապված հետևյալ դիտողությունները.

1) Նախագծի 1-ին կետում նշված որոշման վերնագիրը չի համապատասխանում ՀՀ կառավարության 2010 թվականի սեպտեմբերի 9-ի թիվ 1251-Ն որոշման վերնագրին, բացի այդ, անհրաժեշտ է նույն կետում նշված «լրացումները» բառը փոխարինել «փոփոխությունները» բառով,

2) Նախագծի 1-ին կետի 1-ին և 2-րդ ենթակետերով նոր խմբագրությամբ շարադրվող համապատասխան ենթակետերի պարբերությունների համարակալումը անհրաժեշտ է իրականացնել «Իրավական ակտերի մասին» ՀՀ օրենքի 41-րդ հոդվածով սահմանված կարգով:

ՀՀ կառավարության աշխատակազմի 

իրավաբանական վարչության պետի պաշտոնակատար`                   Հովակիմ Հովակիմյան

	Եզրակացության 1-ին մասի  դիտողությունը ընդունվել է մասնակի`  :

Եզրակացության 2-րդ մասի 1-ին և 2-րդ կետերի դիտողություններն ընդունվել են :
	Որոշման նախագծի 1-ին և 2-րդ ենթակետերը վերաբերում են տրանսպորտային միջոցի սեփականության իրավունքի պետական գրանցման համար պարտադիր ներկայացվող փաստաթղթերի`այդ թվում, տրանսպորտային միջոցի գույքահարկի պարտավորությունների ամբողջական կատարման մասին տեղեկանքի պարտադիր կարգով չներկայացվող բացառության դեպքերին, և ՀՀ Կառավարության եզրակացության մեջ նշված այն դրույթը, որին հակասում է ներկայացված նախագիծը, չի ընդունվում, քանի որ այն առաջացնում է ընդամենը քաղիրավական հարաբերություններ, ինչպես նաև ՀՀ արդարադատության նախարարության եզրակացության համաձայն, որևէ հակասություն չկա: Միաժամանակ նախագիծը լրամշակվել է, և նախագծից հանվել են ֆիզիկական անձանց կողմից օտարվող տրանսպորտային միջոցների օտարման դեպքերը:

Մասնավորապես, նախագծով օտարող են հանդիսանում` 1.Հարկադիր էլ. Աճուրդով վաճառվելու դեպքում վաճառող կողմ է  հանդիսանում ՀՀ ԱՆ ԴԱՀԿ ծառայությունը, 
2. Սնանկության աճուրդով վաճառվելու դեպքում` դատարանի կողմից նշանակված անհատ ձեռնարկատեր հանդիսացող սնանկության կառավարիչը,   

3. Բանկերը` օրենքի ուժով արտադատական իրացում կատարելիս,

4.Դիվանագիտական հիմնարկները,  

5. պետությունը
Համապատասխան փոփոխությունները կատարվել են:

	ՀՀ արդարադատության նախարարության 04.09.2014թ. թիվ 01/6580-14  գրություն
	Ի պատասխան Ձեր 2014 թվականի օգոստոսի 28-ի 01/16/4701-14 գրության՝ կից ներկայացվում է «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

     ՀՀ Արդարադատության նախարար                     ՀՈՎՀԱՆՆԵՍ  ՄԱՆՈՒԿՅԱՆ
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
          1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:





2. Նախագիծը  համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:



 3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:


                
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

  6. Օրենսդրական տեխնիկայի կանոնները մասամբ պահպանված չեն: Այսպես՝

       1/ նախագծի 1-ին կետից անհրաժեշտ է հանել «ինչպես նաև» բառերը, իսկ «տրանսպորտային միջոցների հաշվառման կարգը» բառերից հետո լրացնել «հաշվառման համարանիշներին ներկայացվող պահանջները, ինչպես նաև տրանսպորտային միջոցների համարանիշների հաշվառման ու հստակեցման կարգը» բառերը` նկատի ունենալով Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման պահանջները:

      2/ Նախագծի 2-րդ կետում «հրապարակմանը» բառն անհրաժեշտ է փոխարինել «հրապարակման օրվան» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի դրույթները: 
  
        7. Նախագիծն անհրաժեշտ է համապատասխանեցնել սույն եզրակացության 6-րդ կետին:

ՀՀ ԱՆ իրավական ակտերի
փորձաքննության գործակալություն

	Բոլոր դիտողություններն  ու առաջարկություններն  ընդունվել են:
	Համապատասխան փոփոխությունները կատարվել են:




ՀՀ տարածքային կառավարման նախարարություն









